
About Benedict (Baruch) Spinoza

ஸ்பிநோஜாத³ர்ஶநம்

லேக²க: - நந்த³ப்ரதீ³ப்தகுமார:
தே³ஶ: கால: பரிசயஶ்ச-

மஹாநுபா⁴வஸ்ய பு³த்³தி⁴வாதி³நோ தா³ர்ஶநிக-ஸ்பிநோஜா-மஹாபா⁴க³ஸ்ய
ஜந்ம 1632 க்²ரீஷ்டாப்³தே³ நபே⁴ம்ப³ரமாஸஸ்ய சதுர்விம்ஶதிதி³நாங்கே
ஹலாண்ட³தே³ஶஸ்ய “ஏமஸ்டரட³ம” இத்யஸ்மிந் ஸ்தா²நே ப³பூ⁴வ । அஸ்ய
பித்ரோ: பரிசய: நோபலப்⁴யதே । ஷஷ்டே² வயஸி தஸ்மிந் மாத்ரு’வியோகோ³
த்³வாவிம்ஶதிதமே பித்ரு’வியோக³ஶ்ச ஸஞ்ஜாத: । ஸ்பிநோஜா Amsterdam இத்யத்ர
இஹூதி³வித்³யாலயே அதீ⁴தவாந் । இஹூதி³த⁴ர்மே ஸாஹித்யே ச தஸ்ய பரமா
நிஷ்டா² ஆஸீத் । ந கேவலம் இஹூதீ³பா⁴ஷாயாமபிது லாடிந்-பர்த்துகீ³ஜ்-
ப²ராஸீ-இடாலீ-ட³ச் ப்ரப்⁴ரு’திஷு பா⁴ஷாஸு தஸ்ய பாரத³ர்ஶிதா ஆஸீத் ।
அஸௌ அத்³வைதவாதீ³ தா³ர்ஶநிக: உத்தமசரித்ரவாந் ததா² ரு’ஷிதுல்ய ஆஸீத்
। அஸௌ மஹாத்மா 1677 க்²ரீஷ்டாப்³தே³ பே²ப்³ரூயாரீமாஸஸ்ய ஏகவிம்ஶதிதமே
தி³வஸே க்ஷயரோகே³ணாக்ராந்த:ஸந் (45)பஞ்சசத்வாரிம்ஶத்தமே வயஸி பஞ்சத்வம்
ப்ராப்தவாந் ।
க்ரு’தய:-
ஸமயாநுஸாரம் ஷட்புஸ்தகாநி தேந விலிகி²தாநி । தாநி து வக்ஷமாணாநி-
1 - Cogitata .netaphysicsa

2 - Tractatus Theogico Politicus

3 - Ethica (Ethics)

4 - Tractus de Intellectus Emendatome Epistolac

5 - Correspondence

6 - Short Treatise(Treatises concerning God and Man)

ஸ்பிநோஜீயஜ்ஞாநமீமாம்ஸா-

அஸ்ய தா³ர்ஶநிகீபத்³த⁴தி: தே³கார்தத³ர்ஶநவத் ப்ராகா³நுபா⁴விகீ அவரோஹாத்மிகா
ச ஆஸீத் । அஸ்ய தா³ர்ஶநிகசிந்தாதா⁴ரா “ஜ்யாமிதிகபத்³த⁴தி” நாம்நா

1



ஸ்பிநோஜாத³ர்ஶநம்

பரிசிதா த்³ரு’ஶ்யதே । அஸ்மிந் விஶ்வே ஜ்ஞாநமீமாம்ஸாப்ரஸங்கே³ ஸர்வை:
விஜ்ஞாநவாதி³தா³ர்ஶநிகை: வ்யாவஹாரிகபாரமார்தி²கரூபேண பே⁴த:³ அங்கீ³க்ரு’த:
। தத்ர ஸவிகல்பகபு³த்³தே⁴ர்ஜ்ஞாநம் வ்யாவஹாரிகம் நிர்விகல்பகாநுபூ⁴தேர்ஜ்ஞாநம்
ச பாரமார்தி²கமிதி । வ்யாவஹாரிகம் யஜ்ஜ்ஞாநம் தத்து ப்⁴ரமப்ரமாதா³தி³யுக்தம்
அஜ்ஞாநஸம்ப³லிதம்மித்யாஜ்ஞாநம் । பாரமார்தி²கஸாக்ஷாத்காரேண யதா²ர்த²ஜ்ஞாநம்
ஸமுதே³தி । ஸ்பிநோஜாமதேந ஜ்ஞாநம் த்ரிவித⁴ம் । 1- கல்பநாஜந்யம்
2-பௌ³த்³தி⁴கம் 3-ப்ரஜ்ஞாஜந்யஞ்சேதி । தத்ராத்³யம் கல்பநாஜந்யம் து
இந்த்³ரியப்ரத்யக்ஷை: விஶ்லேஷணாத்மகஸவிகல்பகபு³த்³த்⁴யா ஹி ஜாயதே
। பஞ்சஜ்ஞாநேந்த்³ரியை: லப்³த⁴ம் பா³ஹ்யப்ரத்யக்ஷலப்³த⁴ம் மநஸா ச
ப்ராப்தம் ஹர்ஷஶோகக்ரோத⁴மோஹாத்மகமாந்தரிக்ஷப்ரத்யக்ஷம் து அஸ்மிந்
ஜ்ஞாநேஸ்ந்தர்பு⁴க்தம் । த்³விதீயம் பௌ³த்³தி⁴கம் தர்கஜந்யம் । அநேந
வஸ்துநிஹிதஸாதா⁴ரணத⁴ர்மாணாமாதா⁴ரேண அவரோஹக்ரமேண ஸித்³தா⁴ந்த:
ஸம்ப⁴வதி । இத³ம் பௌ³த்³தி⁴கஜ்ஞாநமமூர்த்தமநுமாநாஶ்ரயி ச । அநேந
பௌ³த்³தி⁴கஜ்ஞாநேந ந கேவலம் வஸ்தூநாம் பா³ஹ்யஸ்வரூபகம் ஜ்ஞாநம்
ஜந்யதே அபி து தேஷாம் பாரஸ்பரிகம் ஸம்ப³ந்த⁴விஷயகம் ஜ்ஞாநமபி ஸம்ப⁴வதி
। அந்திமம் ப்ரஜ்ஞாஜந்யஜ்ஞாநமபரோக்ஷாநுபூ⁴திர்நிர்விகல்பகமிதி வோச்யதே ।
பௌ³த்³தி⁴கஜ்ஞாநாபேக்ஷயா ஏதது³ச்சதரமிதி கத்²யதே ।
ப³ந்த⁴முக்திவிசார:-

ஸ்பிநோஜாத³ர்ஶநே ப³ந்த⁴முக்திவிசார: ஸ்வதந்த்ர: । தந்நயே அந்த⁴காராத்
ஆலோகப்ராப்தி:, பராதீ⁴நதாயா: ஸ்வாதீ⁴நதாலாப: ⁴, ப³ந்த⁴நாந்முக்திரிதி ப்ரஸங்கே³
விஶேஷோ விமர்ஶ: ப்ரதிப²லித: । ஸர்வேஷு வஸ்துஷு ஸ்வஸ்ய ரக்ஷணப்ரவ்ரு’தி:
வர்ததே । யத்³வஶாத் ஸ ஸ்வஸ்ய ஸ்தி²தௌ திஷ்ட²தி ।ஸர்வேஷு ஜீவமாத்ரேஷு
ப்ராணஶக்திர்வர்த்தமாநா । இயம் ஶக்திர்பா³ஹ்யகாரணாத் நியந்த்ரிதா । தத்ர
ஸ்பிநோஜாத³ர்ஶநே பா⁴ரதீயத³ர்ஶநவத் ஜ்ஞாநாந்முக்தி: அஜ்ஞாநாத்³ ப³ந்த⁴
இதி ஸ்வீக்ரியதே । பா⁴வநாவஶாத்³ ஹி அநித்யவஸ்து ப்ரதி அஸ்மாகமநுராக³
உத்பத்³யதே । அநயா பா⁴வநயா ஹி ப⁴யத்³வேஷஜுகு³ப்ஸாதீ³நாமுத்பதிர்ஜாயதே
। ஏஷா பா⁴வநா ஸுக²து:³க²காமபே⁴தே³ந த்ரிதா⁴ விப⁴க்தா । ஸுகே²ந
கதா³சித் பூர்ணதாப்ராப்தி:, து³கே²ந ஶக்திஹ்ராஸ:, காமேந ச வுபு⁴க்ஷா
ஜாயதே । மநஸ: நிஷ்க்ரியபரதந்த்ரபராதீ⁴நவஸ்தா²யாம் ப³ந்த: ⁴ ததா² தஸ்ய
ஸ்வதந்த்ரஸக்ரியஸ்வாதீ⁴நாவஸ்தா²யாம் ச முக்திர்ஜாயதே । பு³த்³தி⁴மதோ
ஜநஸ்ய கார்யாணி ஆந்தரிகஶக்த்யா ஏவ நியந்த்ரிதாநி ப⁴வந்தி ந து

பா³ஹ்யஶக்த்யா । பு³த்³த்⁴யா நியந்த்ரிதம் ஜீவநம் ஸக்ரியம் ஸ்வாதீ⁴நம்
முக்தஞ்சேதி ஸ்பிநோஜாத³ர்ஶநஸ்ய ஸித்³தா⁴ந்த: । பு³த்³தி⁴ஜந்யஜ்ஞாநேந ஸ்வஸ்ய
தாத்விகஸத்தாயா:ஸுரக்ஷாபூர்வகம் ஸ்வபா⁴வவிகாஶநேந பரமபுருஷார்த²ஸித்³தி:⁴
ஸ்வஸ்மிந் பரமாத்மஸத்தாநுபூ⁴திஶ்ச ஜாயதே । ஈஶ்வர ஏவ ஸ்பஷ்டப்ரத்யய:
। மாநவ ஏவம்பூ⁴தஸ்ய பரமார்த²ஸ்தி²தே பரிணதிரிதி । ஆத்⁴யாத்மிகஜீவநஸ்ய
லக்ஷ்ய: பரமேஶ்வர: । பௌ³த்³தி⁴கஜீவநயாபநேந ஸக்ரியபா⁴வாவேகே³ந ச மநுஷ்ய:
ஸ்வஸ்மிந் ஈஶ்வரஸத்தாமநுப⁴வதி । ஏவம்பூ⁴த ஆத்மோபலப்³தி⁴ர்முக்திரிதி
ஸங்க்ஷேப:ஸ்பிநோஜாராத்³தா⁴ந்த:ஸங்கலித: ।

— லேக²க: - நந்த³ப்ரதீ³ப்தகுமார:
ஶ்ரீஜக³ந்நாத²ஸம்ஸ்க்ரு’தவிஶ்வவித்³யாலய: புரீ

